
DITA 7 – LUTJE NË FRYMËN E SHENJTË 

“duke u lutur në çdo kohë dhe me çdo lloj lutjeje dhe përgjërimi në Frymën, duke ndenjur zgjuar për 
këtë qëllim me çdo ngulmim dhe lutje për të gjithë shenjtorët” (Efesianëve 6:18) 

Dëshmi 

“Krishti, Ndërmjetësi ynë, dhe Fryma e Shenjtë në mënyrë të vazhdueshme ndërmjetësojnë për njeriun, 
por Fryma nuk lutet për ne siç bën Krishti kur paraqet gjakun e Tij, derdhur që nga themelimi i botës; 
Fryma punon në zemrat tona, duke nxitur lutje dhe pendesë, lavde dhe falënderime. Mirënjohja që del 
nga buzët tona është rezultat i prekjes në tela të shpirtit tona nga Fryma me anë të kujtesave të shenjta, 
rizgjimit dhe muzikës në zemrat tona.” (Ellen White, SDA Bible Commentary, f. 1077-78). 

Lutja është sfiduese. Nuk mund ta shohim Perëndinë, dhe shumica prej nesh rallë, për të mos thënë 
asnjëherë, e dëgjojnë Zotin. Nuk mund Ta prekim, dhe ndonjëherë duket sikur është më e vështirë për 
të marrë përgjigje. Gjithashtu kemi shumë pyetje rreth funksionit të lutjes, ose përse nuk funksionon. 

Më kujtohet që lutesha si një djalosh i ri dhe frustrohesha. Shpesh bëhesha i përgjumur (me kokën ulur 
dhe sytë e mbyllur), dhe ndonjëherë mendja endeshe mbi një listë gjërash që duhej të bëja në vend që 
të flisja me Zotin. Këngë si “Sweet Hour of Prayer” ishin mister për mua. “Si mund të lutet dikush për një 
orë? Unë zor se lutem për 15 minuta. Në fakt, një anketë tregon se koha mesatare që një pastor kalon 
në lutje është rreth 7-10 minuta çdo ditë! Ndihesha fajtor. Për gjithë gjërat për të cilat duhet të 
përkushtohet një pastor, lutja është më e rëndësishme se gjithçka. 

Kur studioja thellë temën e Frymës së Shenjtë, hasa me këtë tekst: “Kështu, pra, edhe Fryma na 
ndihmon në dobësitë tona, sepse ne nuk dimë çfarë të kërkojmë në lutjet tona, sikurse duhet; por vetë 
Fryma ndërhyn për ne me psherëtima të patregueshme.” (Romakëve 8:26). Nuk kuptoja plotësisht këtë 
varg në atë kohë, por e kisha të qartë se Fryma e Shenjtë do më ndihmonte në lutje. Vetëm ai mendim 
filloi të më transformonte jetën e lutjes. Zoti kishte premtuar të më ndihmonte të lutesha, kështu që 
fillova ta kërkoja atë premtim me gjithë zemër. Kur përgjumesha, kërkova premtimin. Kur mendja 
fluturonte, kërkova premtimin. Gradualisht cilësia e lutjeve dhe koha që kaloja në lutje u përmirësua. 
Gjithashtu, teksa kaloja më shumë kohë në lutje, sfidat personale u përmirësuan ose kaluan, dhe 
mrekullitë filluan të ndodhnin. Nuk di ta  shpjegoj, por duket se është e vërtetë: koha e kaluar në lutje 
është po aq e rëndësishme sa dhe cilësia e asaj që themi. 

Megjithëse lutja është ende një sfidë disa herë, vë re se koha kalon më shpejt, dhe nuk kam problem me 
përgjumjen apo fluturimin e mendjes. E di që Zoti i dëgjon lutjet e mia, dhe e di se Ai i përgjigjet në 
kohën dhe mënyrën e Tij të duhur. Prandaj, nga ana biblike, të lutës në Frymën do të thotë të bësh 
përpjekje njerëzore për të përmirësuar kohën tonë të lutjes ndërkohë që i besojmë Frymës së Shenjtë të 
na frymëzojë dhe fuqizojë. 

Disa ide praktike për të përmirësuar jetën e lutjes: 

• Lutuni me shkrime. Lexoni një tekst dhe lutuni Zotit për atë që lexuat. 
• Përdorni muzikë. Himnari apo ndonjë libër tjetër këngësh mbartin shumë lutje. Përdorini ato 

lutje që t’ju ndihmojnë të dini se çfarë duhet të thoni. Të kënduarit është një tjetër formë 
lutjeje. 

• Lutuni në një vend që ka ajër të pastër dhe pa shpërqendrime. 



• Mbani shënim lutjet. Shumë njerëz kënaqen duke i shkruar lutjet e tyre dhe vënë re se i 
ndihmon të sqarojnë mendimet dhe të shprehen më thellë. 

• Gjeni një partner në lutje me të cilin mund të luteni duke u takuar ose përmes telefonit. 
• Merrni pjesë në takimet e lutjes (në kishë ose në shtëpitë e njerëzve) ose filloni një takim lutjeje. 
• Bëni një listë të gjërave që duhet të flisni me Perëndinë. 

Vargje biblike për tu lutur 

• Juda 20 – Ne e ndërtojmë besimin duke u lutur në Frymën e Shenjtë. 
• Efesianët 6:18 – Lutuni në Frymën me çdolloj lutjeje ose kërkese. 
• Luka 6:12 – Jezusi u lut gjithë natën. 
• Luka 11:11-13 – Fryma e Shenjtë vjen tek ne si përgjigje e lutjes. 
• 1 Timoteut 2:1 – Lutja është gjëja me e rëndësishme që mund të bëjmë. 
• Luka 22:43 – Ndihma hyjnore do i forcojë lutjet tona, ashtu si bëri tek Jezusi. 
• Zanafilla 32:24 – Jakobi luftoi me Zotin. Ndonjëherë lutje duket si punë e vështirë. 
• Luka 18:1 – Do të bekohemi nëse këmbëngulim në lutje pa humbur zemër. 
• Zakaria 12:10 – Fryma e hirit dhe lutja do të derdhen mbi ne dhe familjet tona. 

Sygjerime për Lutje 

• I dashur At, më bëj një person të lutjes dhe më përdor të bekoj të tjerët në jetën time. Të lutem 
të derdhësh Frymën e Shenjtë mbi mua dhe të më japësh forcë. 

• Zot, të lutem të qortosh Satanin dhe frymërat e këqija që duan të më mbajnë rob. Më jep fitore 
ndaj mëkateve të mia përmes fuqisë së gjakut Tënd. 

• Të lutem të shpëtosh fëmijët dhe nipërit e mbesat tona. Dërgo çdo engjëll të qiellit për t’i 
drejtuar në jetën e përjetshme. Thyeje fuqinë e Satanit mbi ta, ndihmoji të shohin mirësinë 
Tënde, dhe jepu frymën e pendesës. 

• Beko pastorët, mësuesit, ungjilltarët dhe anëtarët tanë në gjithë botën me frymën e lutjes. Le të 
ngrihet zëri i bashkuar i popullit tënd lart në qiell si një korr i fuqishëm lutjeje dhe 
ndërmjetësimi. 

• Zot, lutemi për mbrojtjen tënde ndaj fëmijëve dhe adoleshentëve të dobët. Kërkojmë që t’i 
mbrosh nga ata që duan t’i shfrytëzojnë. 

• Kërkojmë të ngresh misionarë urbanë që të mbjellin kisha në 806 grupe njerëzish në 20 shtetet e 
Inter-European Division. 

• Të lutemi të ngresh një fuqi punëtorësh të mbjellin kisha në 948 grupe në 38 shtete të Inter-
American Division. 

• Zot, të lutemi të drejtosh vendimet e drejtuesve të kishës në General Conference Session në 
2020. Delegatët, drejtuesit, vizitorët le të mbushen me frymën e rizgjimit dhe dashurisë. 

• Ngremë lart emrat e shtatë personave që kemi shkruar në kartelat tona. Afroji ata me Ty. 
• Kërkesa lokale Lutje: 

 


